
V E N D I M

Nr. 21, datë 26.02.2025
“PËR

krijimin E KËSHILLIT VENDOR TË SIGURISË PUBLIKE PRANË BASHKISË TIRANË”

Në mbështetje të nenit 8 pika 2, nenit 9 pika 1, nënpika 1.1 shkronja “b”, nenit 29, nenit 54, nenit 55, pikat 2 dhe 6, të ligjit nr. 139/2015 “Për vetëqeverisjen vendore”, të ndryshuar, ligjit nr. 107/2016 “Për prefektin e qarkut”, të ndryshuar, ligjit nr. 89/2022 “Për Policinë Bashkiake”, vendimit nr. 678, datë 30.10.2024, të Këshillit të Ministrave “Për përbërjen, rregullat më të hollësishme të organizimit dhe funksionimit të Këshillave Vendorë të Sigurisë  Publike dhe Këshillit Kombëtar për Sigurinë në Komunitet”, si dhe në vijim të memos nr. 8026 prot., datë 19.02.2025, të Policisë Bashkiake, me propozim të Kryetarit të Bashkisë, Këshilli Bashkiak, 
V E N D O S I :
1. Krijimin e Këshillit Vendor të Sigurisë Publike pranë Bashkisë Tiranë, i cili kryhesohet nga kryetari i Bashkisë dhe ka në përbërje të tij anëtarët e përcaktuar në pikën 2, të vendimit nr. 678, datë 30.10.2024, të Këshillit të Ministrave “Për përbërjen, rregullat më të hollësishme të organizimit dhe funksionimit të Këshillave Vendorë të Sigurisë  Publike dhe Këshillit Kombëtar për Sigurinë në Komunitet”.
2. Këshilli Vendor i Sigurisë Publike, i përcaktuar në pikën 1, të këtij vendimi, funksionon si një organizëm koordinues, identifikues dhe konsultues për problematikat që lidhen me çështjet e rendit dhe sigurisë në komunitet.
3. Ngarkohet kryetari i Bashkisë të ndërmarrë të gjitha masat e nevojshme për të siguruar funksionimin efektiv dhe efikas të Këshillit Vendor të Sigurisë Publike.
4. Ngarkohen kryetari i Bashkisë, Drejtoria e Përgjithshme e Mbrojtjes Civile dhe Shërbimeve ndaj Qytetarit, Policia Bashkiake, Agjencia e Mbrojtjes së Konsumatorit dhe Inspektoriati i Mbrojtjes së Territorit, për ndjekjen dhe zbatimin e këtij vendimi.
 Ky vendim hyn në fuqi sipas përcaktimeve të nenit 55, pika 6, e ligjit nr. 139/2015 “Për vetëqeverisjen vendore”, të ndryshuar.  

